Siombailí
Tá an chuid siombailí in úsáid sa dán. Is siombail é teideal an dáin do chlabhsúr a bheith curtha ar shéasúr na Nollag. Is siombail í an ghealach don ghealtachas agus do chíor thuathail na stoirme. Is siombail í an ghealt do mheon an fhile. Is siombail í an choinneal don dóchas, don chreideamh don Chríostaíocht . Is siombail í an stoirm don bhás. Seasann an gluaisteán don bheatha saolta.

Friotal

Tá friotal an dáin seo an oiriúnach d’ábhaar an dáin. Éiríonn leis an bhfile rithim agus cumhacht na stoirme a aimsiú sa fhriotal a úsáideann sé. Baineann sé feidhm as comhfhocail (gealt-teach) agus fuaimfhoclaíocht (abhainn shlaghdánach) agus onaamataipé (gogallach gé) chun neart na stoirme a léiriú ina steillbheatha dúinn. Éiríonn leis gluaiseacht na stoirme agus an tionchar a bhíonn aici ar an dúlra agus ar an duine a chruthú dúinn.

Codarsnacht 

Tá codarsnacht sa dán idir ‘fuinneamh’ na stoirme sa chéad véarsa agus an ‘ciúnas’ a bheidh ann nuair a bheidh na stoirm séidte. Tá codarsnacht ann idir solas na coinnle agus an dorchadas a bhíonn ann nuair a mhúchtar í. Tá codarsnacht idir dearcadh éadóchasach an fhile i leith an bháis agus dearcadh Críostaí . Tá codarsnacht idir an chéad véarsa agus an dara véarsa ; tá i bhfad níos mó torainn á dhéanamh ag an stoirm sa chéad véarsa ná mar atá sa dara véarsa. 
Atmaisféar

Cruthaíonn an file atmaisféar scanrúil dorcha éadóchasach bagrach sa dán. Cuidíonn an pearsantú den stoirm mar ghealt go mór leis an atmaisféar seo a chruthú. Cuidíonn na briathra foréigneacha agus na híomhánna sceirdiúla go mór leis an atmaisféar a chothú agus neartú . 

